Stroßebau

Kerzlich hat mer nett weit von hier e Stroß uffgeriss unn nei gemacht

Immerhin bis zur Hälft, wer hätte das gedacht.

Allerdings hann sich die Leit im Dorf gefrot

Warum nur bis zur Hälft? Was is‘ do nett im Lot.

Unn da dann in Mühlbach ah e Stroß halber nei gemacht wor is

Do war es klar, jeder hat es als sicher gewiß:

Die Mühlbacher hann sich beschwert, 

das bei uns e Stroß gemacht werd: das sei verkehrt.

Deshalb hat die Gemän‘ dann e Kompromiß uffgestellt

Unn jeder hat was gried vunn dem Stroßebau-Geld.

So wurd es im Dorf hinner vorgehallner Hand bericht

Ich hann do jetzt nix dezugedicht.

Awwer mir sei erlaubt das Gedankespiel noch e bische weiterzuspinne

Zum Beispiel mit unserer noch fast nei Turnhall dort hinne.

Ich bin erst jetzt richtisch froh, das die bei uns in Miese is

Unn nett nur die Hälft do un die anner Hälft in Mühlbach uff ´ner Wiss.

Nächstes Johr steht die Sanierung unserer Hauptstroß uffem Plan

Zumindest fangt mer mo domit ahn.

Das werd ah so langsam Zeit 

Dann sinn mir Straußbuwe ah bereit:

Uns, wenn das Projekt fertig is dezu zu verpflichte

Mol e Johr nett iwwer de Stroßebau zu berichte.

Die Musik spielt jetzt: „Miesauer Nächte sind lang.“

Unn ah so e Stroßesanierung geht mer lieber langsam an.

